
 
 

Kontratat martesore ofrojnë këto  
mundësi për ty: 

 
• Të vendosësh që pasuria e 

përbashkët të përfshijë edhe 
pasuritë tuaja para martesës 

• Të ndryshosh rregullat e 
administrimit të pasurisë së 
përbashkët. P.sh. ju të dy mund 
të vendosni që çdo veprim dhe 
çdo dokument që ka lidhje me 
pasurinë e përbashkët të 
nënshkruhet nga të dy ju. 

• Të vendosesh që ti dhe 
bashkëshorti të mos keni pjesë të 
barabarta në pasurinë e 
përbashkët 

• Të vendosësh që ti dhe 
bashkëshorti të keni bashkësi 
universale që do të thotë që 
gjithçka keni apo do të keni në të 
ardhmen ju përket të dyve së 
bashku 

 
            Regjimi i pasurive të ndara 
 

Së fundi ju mund të vendosni që të keni 
pasuri tërësisht të ndara. Në këtë rast ti 
administron lirisht pasurinë tënde. Nëse 
bashkëshorti/bashkëshortja, megjithë 
kundërshtimin tënd, administron pasurinë 
tënde, ai/ajo përgjigjet për dëmin që të 
ka shkaktuar si dhe për fitimet që duhet 
të ishin nxjerrë 

  
 

 
 
 
 
 
 
 

Për më shumë informacion për kontratat martesore 
shih broshurën e veçantë për kontratat. 

 
 
 
 
 
 
 

 
 
 
 
 
 
 
 

 
 

 
 

Përgatitur nga 
Nisma për të Drejtat e Grave 

Tirana Business Center 
Bul. “Zog I”, Tiranë 

Tel: + 4 256 296/7, ext. 134 
www.chemonics.com  

 
 
 
 
 
 

Kodi i Familjes i Republikës së Shqipërisë 
 

REGJIMET PASURORE 
MARTESORE 

 
Ç’OFROJNË ATO PËR MUA? 

 
 

 
 
 

 
 
 
 
 
 
 
 
 

 
 
 
 
 



 

 
 
      Ç’do të thotë regjim pasuror martesor? 
 

Është mënyra e rregullimit të marrëdhënieve 
pasurore mes bashkëshortëve, të drejtat dhe 
detyrat e tyre lidhur me pasurinë e 
përbashkët, ndarja mes pasurisë së 
përbashkët dhe asaj vetjake etj. 

 
      Kemi dy lloj regjimesh:  
 

• Bashkësia ligjore  
• Bashkësia kontraktore 

 
 
      BASHKËSIA LIGJORE (Nenet 73-107) 
 

Të ardhurat nga puna, biznesi apo pronat 
tuaja janë pjesë e pasurisë së përbashkët 
mes jush. 
 
Ti dhe bashkëshorti filloni një veprimtari 
tregtare? 
 
Nuk ka rëndësi nën emrin e cilit regjistrohet; 
ajo është pasuri e përbashkët. Edhe sikur 
biznesi të jetë në emrin e njërit prej jush që 
para martesës, fitimet dhe shtesat e 
prodhimit i takojnë pasurisë në bashkësi. 
 
 

 

 
Detyrimet tuaja lidhur me pasurinë e përbashkët, si dhe 
shpenzimet për mbajtjen e familjes paguhen pikërisht 
nga kjo pasuri në bashkësi 
 

 
 
Pasuria dhe detyrimet vetjake 
 
Para martesës ishe bashkëpronar i shtëpisë me prindërit 
e tu? Të afërmit të dhurojnë prona e pasuri? Trashëgon 
diçka nga gjyshërit? 
 
Të gjitha këto janë pasuri vetjake të tuat dhe nuk bëjnë 
pjesë në bashkësi. Ti i administron vetë lirisht dhe 
përgjigjesh vetë për to. 
 
Nëse bashkëshorti yt ka borxhe personale, këto 
paguhen nga pasuria e tij/e saj vetjake. Kreditorët mund 
të prekin bashkësinë deri në gjysmën e vlerës së saj por 
kurrsesi nuk prekin dot të ardhurat e tua personale. 
 
Administrimi i pasurisë së përbashkët 
 
Administrimi i zakonshëm i bashkësisë mund të bëhet 
nga ti ose nga bashkëshorti, ndërsa kryerja e veprimeve 
që e kapërcejnë administrimin e zakonshëm  duhet kryer 
nga të dy bashkërisht. P.sh. Bashkëshorti yt nuk mund 
të shesë shtëpinë ku jetoni pa marrë pëlqimin tënd.  

 
Pjesëtimi i pasurisë në bashkësi 
 
Kur bashkëshorti juaj keqadministron pasurinë në 
bashkësi, duke vënë në rrezik interesat e tua ose 
ato të familjes, si dhe kur ai nuk kontribuon për 
nevojat e familjes, ti mund t’i drejtohesh gjykatës 
për të bërë pjesëtimin dhe ndarjen e pasurisë 
suaj të përbashkët 
 
Pjesa që mbetet pas shlyerjes së detyrimeve 
ndahet në pjesë të barabarta mes jush. 
Megjithatë gjykata, në varësi të faktit se cilit i janë 
besuar fëmijët mund të kalojë një pjesë të 
pasurisë nga njëri te tjetri. 
 
 
BASHKËSIA ME KONTRATË (N. 108-122) 
 
Për herë të parë ligji shqiptar ofron mundësinë që 
bashkëshortët të vendosin vetë për rregullimin e 
marrëdhënieve pasurore mes tyre nëpërmjet një 
kontrate. 

 
 
Kontratat martesore 

• Bëhen me akt noterial 
• Në prani të bashkëshortëve dhe 

me miratimin e tyre 
• Në kontratë bashkëshortët bien 

dakord lidhur me pasurinë e tyre dhe 
detyrimet qe rrjedhin nga martesa 

 
 


